                Na osnovu člana 13. Statuta Agonomske komore Federacije Bosne i Hercegovine, Skupština Komore, na svojoj prvoj sjednici održanoj dana __________.godine u ________, donijela je

P  O  S  L  O  V  N  I  K

O RADU SKUPŠTINE AGRONOMSKE KOMORE

FEDERACIJE BOSNE I HERCEGOVINE
I  OPĆE ODREDBE

Član 1.
               Poslovnikom o radu Skupštine Agronomske komore Federacije Bosne i Hercegovine  (u daljem tekstu: Poslovnik) uređuje se način rada i odlučivanja Skupštine Agronomske komore Federacije Bosne i Hercegovine (u daljem tekstu: Skupština), a naročito:

· konstituiranje,

· izbor stručnih tijela Skupštine i izbor članova u organe Komore,

                -      sazivanje i rad na sjednici,

· odlučivanje,

· održavanje reda na sjednici,

· vođenje zapisnika,

· druga pitanja od značaja za rad Skupštine.

Član 2.
             Odredbe ovog poslovnika obavezne su za sve članove Skupštine.

Član 3.
             Skupština obezbjeđuje da se putem štampe, radija, televizije i drugih sredstava javnog informisanja obavještava javnost o njenom radu i ostvarivanju osnovnih zadataka i ciljeva, u skladu sa  zakonom i statutom Agronomske komore Federacije Bosne i Hercegovine (u daljem tesktu: Komora).

II  KONSTITUIRANJE
Član 4.
              Prvu sjednicu Komore koja je istovremeno i osnivačka sjednica Skupštine, saziva Inicijativni odbor za osnivanje Komore.

              Prva sjednica Skupštine saziva se javnim pozivom objavljenim u sredstvima javnog informisanja dostupnim na teritoriji Federacije Bosne i Hercegovine (u daljem tekstu: Federacija), najmanje 15 dana prije datuma održavanja prve sjednice.

Član 5.
              Na prvoj – osnivačkoj sjednici Skupština:

· verificira mandat članovima Skupštine, 

· bira predsjednika i članove organa iz člana 10. stav 1. Statuta Komore,

· bira predsjednika i potpredsjednika Komore,

· usvaja Statut Komore i Poslovnik o radu Skupštine Komore.

Član 6.

                   Svaku izbornu sjednicu Skupštine saziva predsjednik Skupštine u prethodnom sazivu, u skladu sa odredbama ovog poslovnika.

III  VERIFIKACIJA MANDATA


Član 7.

           Skupštinu Komore čine po jedan predstavnik svake općine sa teritorije Federacije, po jedan delegat regionalnih kancelarija, lica – članovi radnih tijela koji su pripremali i organizovali osnivačku Skupštinu.

               Broj članova Skupštine verifikuje se nakon provedenih izbora. 

Član 8.

               Verifikacija mandata članova Skupštine vrši se na prvoj – osnivačkoj sjednici Skupštine, na osnovu Izvještaja o provedenim izborima za članove Skupštine.

               Članovi Skupštine biraju se na period od  četiri godine.

IV  PRAVA I DUŽNOSTI ČLANOVA SKUPŠTINE
Član 9.
             Članovi Skupštine imaju pravo i dužnost da:

· prisustvuju sjednicama Skupštine i učestvuju u njenom radu i odlučivanju,

· učestvuju u radu i odlučivanju organa ili stručnih tijela tijela Skupštine u koje su birani, kao i u radu organa ili stručnih tijela u koje nisu birani ali bez prava odlučivanja,

· aktivno učestvuju u raspravi po pitanjima iz dnevnog reda, podnose prijedloge, mjere, predlažu odluke i sl.

· poštuju odredbe ovog poslovnika i drugih opštih akata Komore,

· druga prava i dužnosti u skladu sa ovim poslovnikom i drugim aktima Komore.

Član 10.
              Član Skupštine koji je spriječen da prisustvuje radu u radnom tijelu u koje je biran dužan je o tome  blagovremeno obavijestiti predsjednika radnog tijela.

V  PREDSJEDNIK I POTPREDSJEDNIK SKUPŠTINE 
Član 11.

              Radom Skupštine rukovodi i sjednicama predsjedava predsjednik Skupštine, a u njegovom odsustvu, potpredsjednik Skupštine.

               Predsjednik i potpredsjednik Skupštine biraju se na izbornoj sjednici Skupštine iz reda članova Skupštine, na period od četiri godine, sa mogućnošću reizbora u još jednom mandatu.

              Izbor predsjednika i potpredsjednika Skupštine vrši se na način i po postupku koji je odredbama ovog poslovnika predviđen za izbor predsjednika i potpredsjednika Komore.

VI  RADNA TIJELA SKUPŠTINE – ovo treba utvrditi na inicijativnom odboru, jer nisu predviđena kao stručna tijela prema statut, pa bi ovo poglavlje trebalo brisati ili dodati kao mogućnost u Statut
Član 12.
               Za razmatranje pitanja iz nadležnosti Skupštine, obrazuju se komisije kao stalna radna tijela, a mogu se formirati i povremena radna tijela Skupštine.

               Stalna radna tijela Skupštine su:

1. Verifikaciona komisija,
2. Kandidaciona komisija.

Član 13.
             Povremena radna tijela Skupštine obrazuju se po potrebi, posebnom odlukom Skupštine.

             Odlukom o obrazovanju povremenih radnih tijela uređuje se njihov naziv, sastav, nadležnost, način rada i druga pitanja od značaja za funkcionisanje tog tijela.

Član 14.
            Verifikacionu komisiju čine predsjednik i dva člana, a bira ih Skupština na prvoj sjednici iz reda članova Skupštine.

Član 15.
             Verifikaciona komisija:

· podnosi Skupštini izvještaj sa prijedlogom za verifikaciju mandata članovima Skupštine,

· razmatra prestanak mandata pojedinim članovima Skupštine i podnosi izvještaj sa prijedlogom za popunu mandata,

· razmatra druga pitanja koja joj se stave u nadležnost ovim poslovnikom i odlukom Skupštine.

Član 16.

             Kandidacionu komisiju čini predsjednik i dva člana, a bira ih Skupština na prvoj sjednici iz reda članova Skupštine.

Član 17.
             Kandidaciona komisija utvrđuje prijedloge za izbor članova u organe Komore, čiji je izbor u nadležnosti Skupštine, kao i prijedlog za izbor članova u radna tijela Skupštine.

VII IZBOR PREDSJEDNIKA I POTPREDSJEDNIKA KOMORE

Član 18.
           Listu kandidata za izbor predsjednika Komore ustanovljava osnivačka, odnosno izborna Skupština.
Član 19.

Izbor između predloženih kandidata za predsjednika Komore vrši se tajnim glasanjem, a Skupština bira predsjednika na osnovu rezultata tajnog glasanja nadpolovične većine prisutnih  glasača Skupštine.             

Član 20.
             Za potpredsjednika Komore birat će se drugorangirani kandidat na listi za predsjednika Komore iz reda drugog konstitutivnog naroda.
Član 21.
        Ukoliko se u prvom izbornom krugu ne postigne potrebna većina glasova iz člana 19. ovog poslovnika, ili se desi da dva ili više kandidata osvoje isti broj glasova, slijedi drugi krug glasanja s tim što će se u drugom krugu birati između dva kandidata koji su osvojili najviše glasova u prvom krugu,  odnosno u drugom krugu će se na listi naći imena onih kandidata koji su u prvom krugu osvojili isti broj glasova.

VIII  IZBOR PREDSJEDNIKA I ČLANOVA U ORGANE KOMORE

Član 22.
          Na osnivačkoj, odnosno izbornoj sjednici Skupštine izvršit će se izbor  članova Upravnog odbora Komore, predsjednika i članova Nadzornog odbora Komore i predsjednika i članova Disciplinskog suda Komore.

Član 23.
             Predsjednik i potpredsjednik Komore su po funkciji članovi Upravnog odbora Komore. 


Članovi Upravnog odbora su: predstavnici regionalnih kancelarija (pet članova), predsjednik i potpredsjednik Komore, predstavnik Federalnog ministarstva, predstavnik naučnih institucija, predstavnik Zadružnog Saveza Federacije i predstavnik općina iz Skupštine.

              Članove Upravnog odbora Komore bira Skupština na izbornoj sjednici, na period od četiri (4) godine.

Član 24.
Nadzorni odbor od pet članova (predsjednik i četiri člana) bira Skupština od članova regionalnih kancelarija Komore.

Mandat članova Nadzornog odbora traje četiri godine, sa mogučnošću reizbora i prije isteka mandata.

              Za predsjednika Nadzornog odbora bira se lice sa najviše osvojenih glasova na listi kandidata za članove Nadzornog odbora, putem tajnog glasanja.

Član 25.
             Disciplinski sud sastoji se od predsjednika i četiri člana, a bira ih Skupština po istom principu kao i članove Nadzornog odbora,  na period od četiri (4) godine.

             U Disciplinski sud ne mogu se birati predsjednik i potpredsjednik Komore, članovi Upravnog odbora Komore i predsjednik i članovi Nadzornog odbora Komore.                                                            

IX  SAZIVANJE SJEDNICE

Član 26.
         Sjednicu Skupštine saziva predsjednik Skupštine, a najmanje jedanput godišnje (redovna sjednica).

         Vanredna Skupština održava se po potrebi zbog odlučivanja o značajnijim pitanjima agronomske djelatnosti.

         Predlagač koji je zahtijevao sazivanje sjednice dužan je dostaviti materijal o pitanju zbog kojeg traži sazivanje sjednice Skupštine.                                

        Predsjednik Skupštine obavezno će sazvati sjednicu Skupštine po isteku mandata članovima Skupštine i članovima organa Komore (izborna sjednica).

Član 27.
         Poziv za sjednicu dostavlja se članovima Skupštine pismeno, sa utvrđenim prijedlogom dnevnog reda, i to najmanje osam dana prije dana održavanja sjednice.

        Uz poziv za sjednicu članovima Skupštine dostavit će se i materijal za svaku pojedinu tačku dnevnog reda (prijedlozi odluka, izvještaji, mišljenja, preporuke i td).

        Ukoliko se u prijedlogu dnevnog reda nalazi materijal koji se odnosi na donošenje, izmjene ili dopune Statuta ili drugih općih akata Komore, poziv za sjednicu sa materijalima dostavit će se članovima Skupštine najmanje 15 dana prije datuma održavanja sjednice.

X  TOK SJEDNICE

Član 28.


Za rad Skupštine i donošenje njenih odluka potrebna je nadpolovična ukupnog boja delegata.

          Član 29.
         Sjednicama Skupštine predsjedava predsjednik Skupštine, a u njegovom odsustvu potpredsjednik Skupštine.

          Predsjednik Skupštine odlučuje o svim proceduralnim pitanjima koja se tiču toka sjednice, otvara raspravu po pojedinim tačkama dnevnog reda.
Član 30.
         Prije utvrđivanja dnevnog reda na sjednici koja je otpočela, usvaja se zapisnik sa prethodne sjednice Skupštine.

          Svaki član Skupštine može staviti primjedbe na zapisnik i tražiti njegove izmjene ili dopune.

          Predsjednik Skupštine konstatovat će da je usvojen zapisnik sa prethodne sjednice u predloženom tekstu, odnosno zapisnik u kome su, prema usvojenim primjedbama, unesene odgovarajuće izmjene ili dopune.                                           

Član 31.
          Uvodno izlaganje za svaku pojedinu tačku dnevnog reda daje predsjednik Skupštine, odnosno predlagač na čiji zahtjev je sjednica zakazana i predložen dnevni red.

          Članovi Skupštine, prilikom diskusije, moraju se pridržavati utvrđenog dnevnog reda, a trajanje diskusije u jednom javljanju ograničava se na 5 minuta.

         Na zahtjev člana Skupštine predsjednik može odobriti produženje diskusije za još 5 minuta.

XI  ODLUČIVANJE

Član 32.
          Kad predsjednik Skupštine ustanovi da je diskusija po određenom pitanju ili prijedlogu završena, pristupa se donošenju odluke.

          Odluke se donose javnim glasanjem, i to podizanjem ruku, osim kada je ovim poslovnikom za pojedina pitanja utvrđeno tajno glasanje.

          Predsjednik Skupštine odobriće tajno glasanje i u slučajevima koji nisu predviđeni ovim poslovnikom, ako to zahjeva najmanje jedna desetina članova Skupštine.

           Članovi Skupštine mogu glasati “ZA” prijedlog, “PROTIV” prijedloga ili se uzdržavaju od glasanja.

           Odluka se smatra donijetom kada je za nju glasalo više od polovine prisutnih članova Skupštine, ako ovim poslovnikom nije drugačije određeno.

Član 33.
           Ako prijedlog nije dobio potreban broj glasova, tačka se skida sa dnevnog reda i sa odgovarajućim izmjenama ili dopunama, ukoliko su članovi dali takav prijedlog, priprema za slijedeću sjednicu Skupštine.

XII ODLAGANJE, PREKID I ZAKLJUČIVANJE SJEDNICE

Član 34.
           Zakazana sjednica može se odložiti kad nastupe razlozi koji onemogućavaju održavanje sjednice u zakazani dan.

           Sjednicu odlaže predsjednik Skupštine.

Član 35.
           Sjednica se prekida:

· radi pauze u radu u toku sjednice,

· kada u toku sjednice broj prisutnih članova ne bude dovoljan za punovažno odlučivanje,

· kada zbog dužeg trajanja sjednice ona ne može da se završi u planirano vrijeme,

· kada dođe do težeg narušavanja reda na sjednici i nemogućnosti daljeg rada.

             Sjednicu Skupštine prekida predsjednik Skupštine.

             Ukoliko ne postoji kvorum, početak rada Skupštine odlaže se za jedan sat i tada Skupština može početi sa radom sa kvorumom od najmanje ½ ukupnog broja delegata.

             Nastavak sjednice zakazuje predsjednik Skupštine.

                                                                     Član 36.
             Po završenom odlučivanju o svim pitanjima koja su na dnevnom redu, predsjednik konstatira da je sjednica zaključena.

             Jednom zaključena sjednica ne može se nastaviti.

XIII  ODRŽAVANJE REDA NA SJEDNICI

Član 37.
           Predsjednik Skupštine ima pravo i dužnost da na sjednici održava red.

           Zbog povrede reda na sjednici, predsjednik Skupštine može izreći jednu od sledećih mjera:

· opomena,

· oduzimanje riječi,

· udaljenje sa sjednice.

Član 38.
           Opomena se izriče ako član Skupštine svojim govorom ili ponašanjem povrijedi odredbe ovog poslovnika.

           Oduzimanje riječi se izriče ako član Skupštine poslije izrečene opomene ponovi istu ili sličnu povredu rada na sjednici.

           Udaljenje se izriče ako član Skupštine ne postupi po nalogu predsjedavajućeg koji mu je oduzeo riječ, ili ako na drugi način grubo ometa i sprečava rad na sjednici.

Član 39.
           Sve izrečene mjere iz člana 37. ovog poslovnika, unose se u zapisnik.

           Ako predsjednik Skupštine ne može da održi red na sjednici, prekinut će sjednicu i zakazati nastavak za određeni dan i sat.

XIV  ZAPISNIK SA SJEDNICE

Član 40.
            O radu sjednice Skupštine vodi se zapisnik.

            Zapisnik sadrži osnovne podatke o radu na sjednici i datim prijedlozima i zaključcima usvojenim na sjednici.

             Izdvojena mišljenja pojedinih članova unose se u zapisnik samo po izričitom zahtjevu člana Skupštine.

             O vođenju zapisnika stara se sekretar Komore.

Član 41.
            Zapisnik se upućuje članovima Skupštine zajedno sa pozivom za narednu sjednicu. 

            Usvojeni zapisnik potpisuje predsjednik Skupštine i sekretar Komore.

XV  ZAVRŠNE ODREDBE

Član 42.
            Pitanja koja nisu regulisana ovim poslovnikom mogu se uređivati posebnim zaključcima Skupštine.

Član 43.
            Ovaj poslovnik stupa na snagu danom donošenja i objavit će se na oglasnoj ploči u sjedištu Komore.

PREDSJEDNIK SKUPŠTINE

